
ИЗВЕШТАЈ ЗА РАБОТАТА НА КОМИСИЈАТА ЗА 2019 ГОДИНА 
 

 
Во текот на 2019 година Натпреварувачката комисија за спин и мушичка организираше 
два државни натпревари, Државна Спин лига и Државна Мушичарска лига. 
 

Согласно календарот за организирање на натпревари на МРФ, прва на распоред беше 
Спин лигата на Македонија. Според предложениот план, планирано беше да се одржат 
четири кола на реката Треска.  
 

Во Спин лигата зедоа учество вкупно десет натпреварувачи. Комисијата навремено  ја 
припреми стазата, организираше и порибување на натпреварувачката патека согласно 
усвоените  пропозиции  за  спин  и  мушичка  за 2019  година  и  лигата  се  одржа  во  два 
викенди, на 09.03 и 10.03.2019 и 16.03 и 17.03.2019. 
 

 
Порибување на река Треска за потреби на Спин лига 

 

 
Дел од натпреварувачката патека на река Треска 

Учесници во Спин лига 2019 

 
По завршување на лигата, се добија следните конечни резултати: 
 

 
Конечни резултати од Државна спин лига 2019 

 
 

Паралелно  со  Спин  лигата,  се  организираше  и  Мушичарската  лига.  Државната 
мушичарска лига 2018 се одржа на 17.02.2019 на реката Радика и 04.05.2019 на реката 
Треска. 
 
Лигата  се  одржа во 2  викенди,  по 2  кола  во  викенд,  вкупно 4  кола.  Беа пријавени и 
учествуваа 9 натпреварувачи. 
 
Уловот беше слаб во првите две кола на реката Радика, пред се поради ладната (снежна) 
вода која се погоди тој викенд и температурата на водата падна на 3 степени. За разлика 
од Радика, на реката Треска во третото и четвртото коло имаше солиден улов, а се ловеа 
примероци на пастрмка од 20 до 38 см. Најдолгата пастрмка која беше уловена беше со 
должина од 38 см.  

Стазата  беше  припремена  и  обележана  од  страна  на  членови  на  натпреварувачката 
комисија  за  спин  и  мушичка,  а  натпреварот  се  одвиваше  само  во  еден  сектор. 
Натпреварот беше покриен со 3‐ца судии од Македонска Риболовна Федерација. 
 

 
 

 
Дел од натпреварувачката патека на река Радика 

 

Првото и второто коло поминаа во фер и коректна атмосфера, без забелешки од страна 
на натпреварувачите, освен во делот на слабиот улов. Беше доделен и еден жолт картон 
поради неспортско однесување,  односно  започнување со ловење 15‐20 минути пред 
почеток на натпреварот.   
 
 
 
 
 
 
 
 
 



Македонска Риболовна Федерација 
Натпреварувачка комисија за спин и мушичка 

 

 
 

 
Просечен примерок на пастрмка во лигата на река Треска 

 

Натпреварувач на позиција 
 

 

Третото  и  четвртото  коло  поминаа  во  фер  и  коректна  атмосфера,  без  забелешки  од 
страна  на  натпреварувачите,  со  солиден  улов  од  страна  на  натпреварувачите. 
Доделувањето на пехарите и дипломите и прогласувањето на најдобрите поединци од 
лигата беше извршено по завршување на четвртото коло, во кафе барот Фреш покрај 
самата натпреварувачка патека на Матка.  

Дел од натпреварувачка патека на река Треска 

 

 
Учесници во Мушичарска лига 2019 

 
 
Победниците од лигата се стекнаа со право на учество на Јадранско‐подунавски куп во 
мушичарење, кој во 2019 се одржува на реката Савиња во Словенија. 

Конечни резултати од Државна мушичарска лига 2019 

 
По одржување на Македонска спин лига и избор на репрезентативна екипа за прв пат 
Македонската репрезентација зема учество на светско првенство во спин. 
Средствата  за  учество  на  17‐то  СВЕТСКО  ПРВЕНСТВО  ВО  ЛОВ  НА  ПАСТРМКА  НА 
ВЕШТАЧКИ МАМКИ ОД БРЕГ ‐ СПИН одржано на 01.06 и 02.06.2019 на реката Цере во 
Арпајон,  Франција,  беа  уплатени  од  Македонската  Риболовна  Федерација,  односно 
котизација, сместување, патните трошоци, трошоци за исхрана на секој натпреварувач 
и репрезентативни дресови, додека натпреварувачите со свои средства учествуваа во 
финансирање на мамци и опрема. 
На ова светско првенство зедоа учество 19 национални репрезентации кои што броеа 
по  најмалку  осум  членови  но  имаше  и  репрезентации  со  многу  голема  подршка  од 
позадина.  
 

 
Спин репрезентација на Македонија 

На  ова  светско  првенство  во  спин  го  освоивме  13‐тото  место  екипно,  а  најдобар 
поединечен пласман имаше Борис Аговски со освоено 34‐то место од 91 натпреварувач.  
 

 
Натпреварувач 

 

 
Конечни резултати екипно од Светското првенство во спин 2019 

 
По одржување на Државната мушичарска лига и избор на екипа, земавме учество на 
Јадранско‐подунавски куп во мушичарење. 

10‐тиот Јадранско‐подунавски куп во дисциплина мушичарење се одржа од 07.06. до 
09.06.2019 на реката Савиња во Мозирје, Словенија. 
Од  Македонија  зема  учество  една  екипа  која  беше  составена  од  првопласираните 
натпреварувачи од Државниот куп на Македонија во дисциплина мушичарење. 
 
Екипата беше во состав: Перо Стефков, Филип Серафимовиќ, Александар Цветановски и 
Емил Матовски како резерва. 
 

Фотографија од отворањето 

На  купот  учествуваа  вкупно 19  екипа  со 64  натпреварувачи.  Во  генералниот пласман 
завршивме на 18‐то место од 19 екипи, најлош пласман до сега на ЈПК‐ата на кои имаме 
учествувано. Организацијата беше одлична, се ловеше на две реки, Савиња и Дрета и 
целото првенство помина во најдобар ред. Натпреварувачот Перо Стефков на крај освои 
диплома и пехар за најголема уловена риба на првенството, калифорниска пастрмка од 
61,5 см.  
 

 
Најголема уловена риба на првенството 

Натпреварувачката патека 

 
Фотографија од затворањето 

Перо Стефков со пехар за најголема уловена риба 

Конечни екипни резултати од ЈПК Словенија 2019 

 

 
Во врска со финансискиот дел за ЈКП Словенија 2019, од страна на МРФ со одлука на УО 
ни беа доделени 750 евра за трошоци плус платена котизација и сместување од страна 
на МРФ, а од одобрените 750 евра беа потрошени 570 евра, а преостанатите 180 евра 
беа вратени во касата на МРФ. 
 
Во  текот  на 2019  година,  Натпреварувачката  комисија  за  спин  и мушичка  се  состана 
повеќе  пати,  организираше  две  лиги  во  две  дисциплини,  кои  се  одржаа  во  четири 
различни викенди на две реки и постави натпреварувачки патеки на реките. Сите овие 
активности беа изведени на доброволна основа од страна на членовите на комисијата. 
 
 
Натпреварувачка комисија за спин и мушичка 
Претседател 
Сашо Васков 
 
 
 
 
 


